
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
১৭


না। মান মর্যাদা রক্ষার জন্য এক্ষণকার ন্যায় তাঁহাদিগকে বিপদগ্রস্ত হইতে হইত না। বিদেশীয় সভ্যতার দোষাংশ তাঁহারা অনুকরণ করিতেন না। সুরা পান না করিলে সভ্য হওয়া যায় না এবং দুর্বল হইতে হয়, এরূপ বোধ তাঁহাদের ছিল না। সুতরাং সবল থাকা প্রযুক্ত এক্ষণকার ন্যায় সামান্য কারণে জ্বর হইত না। এক্ষণে যিনি বিদেশীয় বিদ্যালাভ করিয়া কিছু অর্থ সঙ্গতি করিতে পারিয়াছেন তিনি প্রায় পদশূন্য হইয়াছেন। গাড়ি কিম্বা পাল্কি ভিন্ন তিনি একক্রোশ পথ ও চলিতে অশক্ত। তাকিয়া ভিন্ন তিনি বসিতে পারেন না। অসভ্য ইতর ব্যক্তিদিগেরই দৈহিক বলের প্রয়োজন এবং ব্যায়ামাভ্যাস তাহাদেরই আবশ্যক, এই তাঁহার বিশ্বাস। সুতরাং এইরূপ ব্যক্তি যদি একবার জ্বরগ্রস্ত হইলেন, ছয়, সাত দিন তাঁহাকে ঐ জ্বর ভোগ করিতে হইলে তিনি একেবারে অবসন্ন হইয়া পড়েন, এবং তৎকালে জ্বর হইতে চিকিৎসার দ্বারা মুক্ত হইয়াও দুর্ব্বলতা বশতঃ মধ্যে মধ্যে জ্বরের আক্রমণ এড়াইতে পারেন না। আমি অনেক দৃষ্টান্ত দর্শাইতে পারি যে দুর্ব্বল অলস ব্যক্তিদিগের দেহ জ্বরের যেমন প্রিয়বাসস্থান সবলের তেমন নয়।

 বর্ষান্তে আমাদের দেশে ম্যালেরিয়া জ্বর উপস্থিত হইলে মধ্যম শ্রেণীর ব্যক্তিরাই অধিকাংশ রোগগ্রস্ত ও মৃত্যু গ্রাসে নিপাতিত হয়। ধনী ব্যক্তিরা উপযুক্ত

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:৫৬টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

